
Edozein elementu natural erauztea
debekatuta dago. Perretxikoak (gehienez
2kg/pertsonako/eguneko) eta gaztainak
bildu daitezke.

y Zakurrek lotuta edo kontrolatuta joan behar dute.

Balizatutako bide hau
(PR-Na124), Artikutzako au-
zoa eta Eskaseko atezain-
degia Erroiarriko errekaren
bi ertzetatik lotzen. dituen
ibilbide zirkularra da.

Artikutzako auzotik ateratzen
den errepidea hartu eta
metro gutxitara eskuinean [
agertzen den bidexka hartu.

Bidera bueltatuz, egutera eta
hariztitik atera’ eta errepi-
deraino lagun izango duzun
pagadi ospel 'eta  laiotzean
barneratukojzara.

Errepidetik jarraitu Eliz-
mendiko bidea adierazten
duen paneleraino eta berriz
pagadian murgilduko zara
(1h40min)(@). Bidea zabal-
du ‘eta pixkanaka behera
egiten du pagadi mugarratu,
txondor plaza eta zenbait gaz-
tainondoen artean. Ezkerral-
dean sigi-sagako malda behe-
rak, Eskaspeko errekastoaren
ertzeraino eramango zaitu.

Egurrezko lehenengo zubia
(5 eta Argarateko errekas-
toa zeharkatzen duen biga-
rrena igaro ondoren@, ja-
rraitu bidea Erroiarri erreka
zure eskuinean duzula (2h
10 min). Ezkerreko aldapak
ur-jauzira eramango zaitu

Kontu handiz gerturatu zaitezke eta ondoren, pausu batzuk atze-
ra egin eta aldapan gora jarraitu. Pinudira iristear zaudela parean
duzun magalean ferrokarrilaren bidea ikusiko duzu. Granitozko
lurzorua oinpean duzula, beherantz jarraitu haritz, gorosti eta
birlandaketa zaharren artean. Eskuinaldean erdi eraitsita dagoen
kanalak urtegia inguratzen duen pistatik gertu zaudela adierazi-
ko dizu. Behin pistara iritsi ondoren, eskuinera jarraitu eta
burdin hesia zeharkatu ostean aterpetxera igo, presara joan edo
auzora jaitsi zaitezke.



